 

रोजगार बाजार सूचना कार्यक्रम

उद्देश्य
रोजगार मार्केट सूचना (EMI) कार्यक्रम  के मुख्य उद्देश्य इस प्रकार हैः-
· क्षेत्र, राज्य और राष्ट्रीय स्तरों पर सार्वजनिक एवं निजी क्षेत्र में रोजगार की अवसरंचना के बारे में सूचना को अल्पावधि अंतरालों पर उपलब्ध कराना। साथ ही रोजगार के स्तर में परिवर्तनों का अनुवीक्षण करना।
· सार्वजनिक और निजी स्थापनाओं में व्यवसाय संरचना और कर्मचारी की शैक्षणिक रुपरेखा को प्रस्तुत करना। 
· ऐसे व्यवसायों की पहचान करना जो किसी निर्धारित उद्योग की विशेषताएं हैं।
· संगठित क्षेत्र के विभिन्न उद्योगों और विभिन्न व्यवसायों में आदमियों की कमी को पूरा करना।
· राष्ट्रीय रोजगार सेवा के माध्यम से कैरियर परामर्श और व्यावसायिक दिशा-निर्देश के लिए अपेक्षित सूचनाओं को उपलब्ध कराना।
· पंचवर्षीय योजनाओं के दौरान संगठित क्षेत्र में रोजगार अर्जन में प्रगति का अनुवीक्षण करना।
व्याप्ति
ईएमआई (EMI) कार्यक्रम  के अंतर्गत एकत्रित डाटा केवल अर्थव्यवस्था के संगठित क्षेत्र का है, जो इसके साथ-साथ निजी क्षेत्र की सभी स्थापनाओं को भी सम्मिलित करता है। इससे कोई फर्क नहीं पड़ता कि इनका आकार कितना है। साथ ही निजी क्षेत्र की 10 या उससे अधिक व्यक्तियों की गैर कृषि स्थापनाएं भी इसमें शामिल हैं। जबकि 25 या उससे अधिक व्यक्तियों को नियोजित करने वाले निजी क्षेत्र की गैर कृषि स्थापनाओं से सूचना को रोजगार कार्यालय (रिक्तियों की अनिवार्य अधिसूचना) अधिनियम 1959 के प्रावधानों के अंतर्गत एकत्रित किया जाता है वहीं 10-24 व्यक्तियों को नियोजित करने वाली स्थापनाओं से डाटा स्वैच्छिक आधार पर एकत्रित किया जाता है।
ईएमआई (EMI) कार्यक्रम  के अंतर्गत डाटा के एकत्र का कार्य ‘इस्टैबलिशमेंट रिपोर्टिंग सिस्टम’ का अनुपालन करते हुए किया जाता है। स्थापनाओं को नियमित अंतरालों पर कुछ विवरण देने होते हैं जैसे- उन्होंने कितने व्यक्तियों को काम पर रखा है, इनमें से कितने पुरुष हैं और कितनी स्त्रियां हैं, कितनी रिक्तियां है और उन व्यक्तियों का प्रकार, जिनकी पूर्ति कम है। यह सूचना केवल ‘नियोजक’ और ‘कर्मचारियों’ से संबंधित होगी। नियोजकों में मालिक, संपत्ति-धारी, प्रबंधक, वर्किंग पार्टनर, या फर्म/कंपनी के निदेशक शामिल होंगे जो फर्म/कंपनी से हर समय जुड़े हैं।
भौगोलिक व्याप्ति
ईएमआई (EMI) कार्यक्रम की शुरुआत वर्ष 1955 में दिल्ली में पायलट परियोजना के रुप में की गई थी। द्वितीय पंचवर्षीय अवधि के दौरान इसका विस्तार कुछ चुनिंदा क्षेत्रों (जिलों) में किया गया। वर्तमान में ईएमआई कार्यक्रम का कार्यान्वयन अरुणाचल प्रदेश, सिक्किम, दादर एवं नागर हवेली और लक्षद्वीप को छोड़कर सभी राज्यों और संघ राज्य क्षेत्रों में किया जा रहा है। कुछ प्रशासनिक कारणों से अभी तक इन क्षेत्रों में इसका विस्तार नहीं हो सका है। ग्रेटर मुंबई और कोलकाता के मेट्रोपॉलिटन क्षेत्रों में निजी क्षेत्र में 10-24 व्यक्तियों को रोजगार पर रखने वाली लघु स्थापनाएं भी कुछ प्रशासनिक कारणों के चलते इसमें शामिल नहीं हो पाई हैं।
रेफरेंस अवधि   
स्थापनाओं द्वारा ईएमआई डाटा को ईआर-I और ईआर-II रिर्टन के माध्यम से आगे भेजा जाता है। रिर्टन ईआर-I का प्रयोग तिमाही अंतरालों (जैसे- प्रत्येक वर्ष के 31 मार्च, 30 जून, 30 सितंबर और 31 दिसंबर तक) पर स्थापनाओं से सूचना करने के लिए एकत्रित किया जाता है। यह सूचना रोजगार, रिक्तियों, आदमियों की कमी से संबंधित होती है। रिर्टन ईआर-II का प्रयोग कर्मचारियों के व्यवसाय और शैक्षणिक विवरण से संबंधित सूचना को एकत्र करने के लिए किया जाता है। इसका एकत्रण दो वर्ष में एक बार होता है और 30 सितंबर तक किया जाता है।
कार्यक्रम का आयोजन

ईआर-I के माध्यम से एकत्रित की गई सूचनाओं की छान-बीन की जाती है, उसे तालिका का रूप दिया जाता है और क्षेत्र, राज्य तथा राष्ट्रीय स्तर पर इसका प्रसार किया जाता है। जिले के अंदर संगठित क्षेत्र में रोजगार परिस्थिति को दर्शाने के लिए रोजगार कार्यालय, क्षेत्रीय रोजगार मार्केट समीक्षा को तैयार करता है। रोजगार के राज्य निदेशक भी राज्य स्तर पर रोजगार की परिस्थिति को बताने के लिए राज्य स्तरीय रोजगार समीक्षा को तैयार करते हैं। राष्ट्रीय स्तर पर राज्य/संघ राज्य ऐसे सरकारों द्वारा भेजी गई सूचनाओं के आधार पर रोजगार एवं प्रशिक्षण कहा निदेशालय रोजगार त्वरित अनुमान, तिमाही और वार्षिक रोजगार समीक्षा को तैयार करता है और इसका प्रकाशन करवाता है तथा विभिन्न राज्यों/संघ राज्य क्षेत्रों में संगठित क्षेत्र में रोजगार की संपूर्ण स्थिति का आकलन करना है।  
ईआर-II के माध्यम से एकत्रित सूचनाएं राष्ट्रीय स्तर (डीजीई एंड टी) पर विश्लेषित की जाती है तथा संगठित क्षेत्र में उद्योग वार व्यवसाय और रोजगार की शैक्षणिक रुपरेखा को अर्जित व प्रकाशित किया जाता है।
ईएमआई (EMI) डाटा की सीमाएं
ईएमआई कार्यक्रम निम्नलिखित को शामिल नहीं करताः-
(क) असंगठित क्षेत्र में रोजगार
(ख) स्व-रोजगार
(ग) अंशकालिक रोजगार
(घ) प्लांटेशन को छोड़कर कृषि एवं सहायक स्थापनाओं में रोजगार
(ङ) निजी क्षेत्र में 10 से कम कार्यकर्त्ताओं को नियोजित करने वाले घरेलू क्षेत्र और गैर कृषि स्थापनाओं में रोजगार
(च) रक्षा बलों में रोजगार
(छ) भारतीय दूतावास और विदेशों में मिशन में रोजगार
ईएमआई (EMI) कार्यक्रम की अन्य सीमाएं
(क) नई स्थापनाओं के न शामिल करने और बंद स्थापनाओं को न हटाने के कारण कई मामलों में स्थानीय रोजगार कार्यालय पर व्यवस्थित स्थापनाओं के ढांचे हमेशा व्यापक नहीं हो पाते।
(ख) बंद स्थापनाओं के संबंध में रोजगार के अनुमान का तत्व होता है।
प्रकाशन
· संगठित क्षेत्र में रोजगार का तीव्र गति से अनुमान
· तिमाही रोजगार समीक्षा
· वार्षिक रोजगार समीक्षा
· भारत में कर्मचारियों की व्यावसायिक-शैक्षिक योग्यता
 

  

